
politiskt spinn

Hann heldur tó, at har 
tað stendur »Eg havi fingið 
eina átalu ella eitt neps fyri 
handfaringini av málinum, 
sum kortini ikki hevur nakr­
ar rættarligar fylgir við 
sær. Eg og Vinnumálaráðið 
taka niðurstøðurnar til 
eftirtektar, sigur Johan 
Dahl«.

Har hevði leiðandi løg­
frøðingurin heldur skrivað:

»Eg havi fingið eina átalu 
ella eitt neps fyri handfar­
ingina av málinum, men eg 
havi hvørki brotið stýris­
skipanarlóg ella lóg um 
ábyrgd landsstýrismanna. 
Eg taki niðurstøðurnar til 
eftirtektar, sigur Johan 
Dahl«.

Soleiðis fær frágreiðingin 
hjá Johan Dahl sítt endaliga 
skap. Orðað av kunningar­
ráðgevanum hjá løgmanni, 
sum skal hava eftirlit við 
landsstýrismanninum. 

Hvat samskifti kunn­
ingarráðgevin hjá løgmanni 
hevur havt við løgmann í 
hesum máli sæst ikki. Tað 
ber ikki til at fáa innlit í sam­
skifti millum tvey fólk á løg­
mansskrivstovuni, so sum 
millum løgmann og kunn­
ingarráðgevan.

VMR var skjótari 
enn Løgtingið
Greitt er tó, at tað eydnaðist 
Johan Dahl, við hjálp frá um­
sitingini hjá løgmanni, at fáa 
sín boðskap út í fjølmiðlar­
nar – tveir dagar áðrenn frá­
greiðingin varð løgd á heima­
síðuna hjá løgtinginum. 
Soleiðis var tað Vinnumála­
ráðið við Johan Dahl, sum 
kunngjørdi niðurstøðuna.

Klokkan 14:30 er teldu­
posturin við avskrift av 
heimasíðuni hjá Vinnumála­
ráðnum móttikin í Miðlahús­
inum – og helst hjá øðrum 
miðlum við, hóast hann á 
heimasíðuni er dagfestur 
klokkan 15:00. Telduposturin 
var soljóðandi:

»Hvørki brotið Stýris­
skipanarlóg ella lóg um 
ábyrgd landsstýrismanna

Johan Dahl, landsstýris­
maður í vinnumálum, 
hevur hvørki brotið stýris­
skipanarlógina ella lóg um 
ábyrgd landsstýrismanna 
í sambandi við málið um 
Strandfaraskip Landsins. 
Tað staðfestir meirilutin í 
Landsstýrismálanevndini. 

Landsstýrismálanevndin 
er kortini av teirri fatan, 
at Vinnumálaráðið átti 
at gjørt meira fyri at fáa 
viðurskiftini á Strandfara­
skipum Landsins í rættlag, 
tá ið ráðið á heysti 2013 
segði seg ikki hava álit á 
tølunum frá stovnum, og 
kortini góðkendi greina­
roknskapirnar uttan við­
merkingar.
 
»Eg havi fingið eina átalu 
ella eitt neps fyri handfar­
ingina av málinum, men eg 
havi hvørki brotið stýris­
skipanarlóg ella lóg um 
ábyrgd landsstýrismanna. 
Eg taki niðurstøðurnar til 
eftirtektar, sigur Johan 
Dahl«.  
 
Minnilutin í Landsstýris­
málanevndini heldur 
landsstýrismaðurin í 
vinnumálum hevur handlað 
í ósamsvari við § 4, stk. 3 í 
lóg um ábyrgd landsstýris­
manna.
 
Niðurstøðurnar hjá Lands­
stýrismálanevndini kunnu 
lesast her:
 
Vitja vmr.fo«

eirikur@sosialurin.fo

Eirikur Lindenskov

Hóast tað var umsitingin 
hjá løgmanni, sum var 
»uttanhýsis fjølmiðla­
ráðgevin«, sum skrivaði 
tíðindaskrivið fyri Johan 
Dahl beint eftir, at hann 24. 
oktober fekk niðurstøðuna 
frá landsstýrismálanevnd­
ini í sambandi við málið 
um meirnýtsluna hjá 
Strandferðsluni, so upp­
lýsti landsstýrismaðurin 
tað ikki í svari upp á grein 
52 fyrispurningi frá Høgna 
Hoydal.

Tað var Páll Holm 
Johannesen, kunningar­
ráðgevi hjá løgmanni, sum 
skrivaði tíðindaskrivið, 
sum Johan Dahl sendi út 
leygardagin 25. oktober – 
tveir dagar áðrenn Lands­
stýrismálanevndin alment 
kunngjørdi niðurstøðuna á 
heimasíðu løgtingsins. Páll 
Holm Johannesen starvst á 
Løgmansskrivstovuni sum 
kunningarráðgevi hjá løg­
manni. Hjá sama løgmanni, 
sum hevur eftirlit við, um 
landsstýrisfólkini røkja 
sínar skyldur á fullgóðan 
hátt. 

Soleiðis varð umsitingin 
hjá løgmanni vavd upp 
í verjuskrivið hjá Johan 
Dahl tveir dagar áðrenn 
løgtingsskrivstovan skuldi 
almannakunngera niður­
støðuna frá landsstýris­
málanevndini.

Tað vísa skjøl úr Vinnu­
málaráðnum, sum Sosial­
urin hevur fingið innlit í.

Eingin rokning 
frá løgmanni
Tað er komið fram, at 
Vinnumálaráðið hevur 
brúkt 100.000 krónur til 
uttanhýsis sakførarahjálp 
fyri at hjálpa landsstýris­
manninum úr knípuni, 
sum hann kom í í sam­
bandi við orrustuna um 
meirnýtsluna hjá Strand­
ferðsluni.

Kristina Samuelsen, 
advokatur, hevur brúkt 

66,5 tímar upp á fundir 
í Vinnumálaráðnum at 
skriva dispositión til frá­
greiðing, at redigera frá­
greiðing, til fyrireiking, til 
at samskitta við Bjørgfríð 
Ludvig, aðalstjóra í Vinnu­
málaráðnum og Rannvá 
Sólheim, løgfrøðing á Løg­
tingsskrivstovuni og so 
framvegis. 

Hetta er arbeiði, sum 
kundi verið gjørt í Vinnu­
málaráðnum, sum hevur 
seks løgfrøðingar í starvi, 
men sum kortini varð 
keypt uttanífrá.

Rokningin frá Kristinu 
Samuelsen er upp á 
99.750 krónur – almennar 
krónur, sum eru brúktar 
til at bjarga landsstýris­
manninum persónliga úr 
knípuni, hann kom í av 
málinum um meirnýtsluna 
hjá Strandferðsluni.

Sambært Vinnumála­
ráðnum er eingin rokning 
komin frá »uttanhýsis fjøl­
miðlaráðgevanum«.

Høgni vil vita hvør
Høgni Hoydal, løgtings­
maður, setti í hesum sam­
bandi Johan Dahl grein 52 
spurning um málið. Hann 
vildi hava at vita, um 
landsstýrismaðurin hevur 
keypt uttanýsis ráðgeving 
og tænastur í sambandi við 
kanningarmálið um játtan 
og nýtslu hjá Strandfara­
skipum Landsins í 2013 
– antin persónliga ella um­
vegis Vinnumálaráðið.

Til tað svarar Johan 
Dahl, játtandi, at Vinnu­
málaráðið hevur keypt 
uttanhýsisráðgeving og 
tænastu í hesum sam­
bandi.

Høgni Hoydal spurdi 
víðari – um fyrra svarið var 
játtandi – um hvørja ráð­
geving og tænastu talan 
var um, og hvussu nógv tað 
hevur kostað.

Til tað svarar Johan 
Dahl, at talan er um løg­
frøðiliga ráðgeving, sum 
hevur kostað 79.800 krón­
ur uttan mvg.

Í triða lagi spyr Høgni 
Hoydal, hvør hevur ráð­
givið og veitt tænastu til 
landsstýrismannin í sam­
bandi við tíðindaskriv­
ini, sum vórðu send út og 
løgd á heimasíðuna hjá 
Vinnumálaráðnum leygar­
agin 25. oktober 2014, har 
niðurstøðurnar hjá Lands­
stýrismálanevndini vórðu 
lagdar út til frama fyri 
landsstýrismannin, hóast 
Landsstýismálanevndin 
ikki hevði almannakunn­
gjørt sína frágreiðing.

Til tað svarar Johan 
Dahl, at Vinnumálaráðið 
hevur ráðgivið og veitt 
landsstýrismanninum 
tænastu í sambandið við 
tíðindaskrivini. Uttan­
hýsis løgfrøðiligi ráðgevin 
í sambandi við kanningar­
málið og uttanhýsis fjøl­
miðlaráðigevi hava eisini 
havt ein leiklut í tilgongd­
ini, sigur landsstýrismað­
urin.

Tað sum landsstýris­
maðurin ikki nevnir er, 
at uttanhýsis løgfrøði­
ligi ráðgevin var Kristina 
Samuelsen, advokatur 
við egnum advokatvirki. 
Uttanhýsis fjølmiðlaráð­
gevin var ráðgevin hjá 
sjálvum løgmanni, Páll 
Holm Johannesen, sum er 
í starvi hjá arbeiðsgevara­
num hjá Johan Dahl, Kaj 
Leo Holm Johannesen, 
løgmanni.

eirikur@sosialrin.fo

Vildi ikki siga hvør 
skrivaði tíðindaskrivið
Hóast hann í grein 52 spurningi varð spurdur, hvør 
tað var sum skrivaði tíðindaskrivið, sum vardi Johan 
Dahl leygardagin 25. oktober, svarar landsstýris­
maðurin ikki spurninginum. Tað var kunningarráð­
gevin hjá løgmanni, sum skrivaði tíðindaskrivið

Høgni Hoydal vildi hava 
at vita, um landsstýris­

maðurin hevur keypt 
uttanýsis ráðgeving og 

tænastur í sambandi 
við kanningarmálið

